
 ૪૬ 
सासुवहुनी लढाई 
 





અતીશે તમારૂં પ્રભૂ છે મહત્વ, 

સૃજ્યાં છે મહચ્છક્તિથી સર્વ તત્વ,

ભૂમી વ્યોમ વાયુ અને તેજ૧.[૧]   આ૨[૨]  પો, 

કૃપા સાગરા સન્મતી નિત્ય આપો ॥ ૨ ॥

તમારી સ્તુતી વેદ શાસ્ત્રે વખાણી, 

વિરામી મુનીયો તણી વ્રત્તિ વાણી,

ગુણાતીત તારા ગુણો છે અમાપો, 

કૃપા સાગરા સન્મતી નિત્ય આપો  ॥ ૩  ॥

પરા ભક્તિથી પ્રાર્થના વંદનાઓ,

કૃપાથી સ્વિકારી સદા સાહ્ય થાઓ, 

કરો નાથ નિત્યે ક્ષમા સર્વ પાપો, 

કૃપા સાગરા સન્મતી નીત્ય આપો  ॥ ૪  ॥

અમે મંદ બુદ્ધી અતી અલ્પ પ્રાણી,

કૃતીયો નથી તૂં થકી રે અજાણી,

વિના તૂં સુણે કો અમારા વિલાપો, 

કૃપા સાગરા સન્મતી નિત્ય આપો  ॥ ૫  ॥

કૃપાનાથ દોષો ન જોશો કદાપી, 

અમેં પાપ કર્મો કરીએ તથાપી,

અમારાં બધાં દુઃખ દારિદ્ર કાપો, 

કૃપાસાગરા સન્મતી નિત્ય આપો  ॥ ૬  ॥

મહા કષ્ટમાં ધૈર્યતાઓ ધરાવો, 

સદા સર્વદા કાર્ય રૂડાં કરાવો, 

નિવારો ત્રિવીધી તણા સર્વ તાપો, 

કૃપાસાગરા સન્મતી નિંત્ય આપો  ॥ ૭  ॥

તમે છો પ્રભૂ અન્નદાતા અમારા, 

તમે છો પ્રભૂ સર્વથી શ્રેષ્ટ સારા, 

તમે છો અમારા પ્રભુ માય બાપો,

કૃપાસાગરા સન્મતી નિત્ય આપો  ॥ ૮  ॥









	↑ ૧.અગ્નિ,  

	↑ ૨પાણી.  

